
Р Е Ф Е Р А Т  
ЗА ИЗБОР НА (1) ЕДНО ЛИЦЕ ВО СОРАБОТНИЧКО ЗВАЊЕ АСИСТЕНТ ОД 

НАСТАВНО-НАУЧНАТА ОБЛАСТ ОРАЛНА ХИРУРГИЈА НА СТОМАТОЛОШКИОТ 
ФАКУЛТЕТ ВО СКОПЈЕ 

 
Врз основа на конкурсот на Универзитетот „Св. Кирил и Методиј“ во Скопје, 

Стоматолошки факултет – Скопје, објавен во дневните весници „Нова Македонија“ и „Koha“ од 
5.9.2023 година, за избор на (1) еден кандидат  во соработничко звање – асистент од наставно-
научната област орална хирургија, согласно со меѓународната Фраскатиева класификација на 
научноистражувачките  подрачја, полиња и области, и врз основа на Одлуката на Наставно-
научниот совет на Стоматолошкиот факултет, бр.61, донесена на 29.9.2023 година, формирана е 
Рецензентска  комисија во состав: д-р Борис Величковски, редовен професор на Стоматолошкиот 
факултет во Скопје, д-р Марина Кацарска, вонреден професор на Стоматолошкиот факултет во 
Скопје и д-р Гордана Апостолова, вонреден професор на Стоматолошкиот факултет во Скопје.  

Како членови на Рецензентската комисија, по прегледувањето на доставената 
документација го поднесуваме следниов  

 
И З В Е Ш Т А Ј  

На објавениот конкурс, за избор на едно (1) лице во соработничко звање асистент од 
наставно-научната област орална хирургија, во предвидениот рок се пријави (1) еден кандидат: м-
р д-р Владимир Филиповски, доктор на стоматолошки науки. 
 

• М-р д-р Владимир Филиповски, доктор на стоматолошки науки 
 
Биографски податоци и образование 

Кандидатот Владимир Филиповски е роден на 22.2.1967 година, во Скопје. Средно 
образование завршил во гимназијата „Орце Николов“ во Скопје, во 1985 година. Со високо 
образование се стекнал на Стоматолошкиот факултет во Скопје, во 1991 година. Дипломирал со 
просечен успех  8,6. 

Кандидатот активно се служи со англискиот јазик. 
Во 1997 година го положил специјалистичкиот испит по орална хирургија и се здобил со 

звање специјалист по орална хирургија.   
Во 2006 година ги завршил студиите на втор циклус магистерски студии, со просечен 

успех  9,7 и го одбранил магистерскиот труд на тема: „Тераписка примена на имплантите во 
корелација со параметрите на периимплантната инфекција“. 

Во 2013 година докторирал со одбрана на докторската дисертација со наслов: 
„Осеоинтеграцијата на ендоосеалните дентални импланти кај пациенти со дијагностициран 
Diabetes mellitus“. 

 
НАУЧНИ, СТРУЧНИ, ПЕДАГОШКИ И ДРУГИ ОСТВАРУВАЊА НА КАНДИДАТОТ ДО 
ДЕНОТ НА ПРИЈАВАТА 
Наставно-образовна дејност 

Во  2021 година, (Билтен бр. 1231 на Универзитетот „Св. Кирил и Методиј“ во Скопје) од 
страна на Наставно-научниот совет на Стоматолошкиот факултет при Универзитетот „Св. Кирил 
и Методиј“ во Скопје, кандидатот бил избран за асистент на Катедрата за орална хирургија, при 
што учествувал во изведувањето на практичната настава по предметите Орална хирургија и 
Орална Имплантологија од студиската програма за доктори по дентална медицина.  
Научноистражувачка дејност 

Кандидатот д-р Владимир Филиповски има објавено вкупно 44 научни труда, апстракти и 
статии, и за овој избор за рецензирање го поднесува следниот труд: 

Автор: Владимир Филиповски   
Наслов: „Макро и микро дизајн на имплантот како базичен избор за вградување и сооднос 
со коскената структура“. 
Назив на списание: IDENTITY-DENTSPLY ̶  Германија 
Година: 2018,  број: Vol.4.N4  страници: 4 

Кандидатот учествувал во реализација на следните научноистражувачки проекти: 
1. Наслов на проектот: „Црвено-бела естетска линија во фронталната регија при 
вградување на импланти“. 

Од почетокот на 2004 г., па сѐ до крајот на 2005 година (2 години), како едукатор 
од Македонија, односно Стоматолошкиот факултет во Скопје, учествува во проектот за 
едукација на младите доктори-имплантолози за Југоисточна Европа, поддржан и 
финансиран од Германската Академија DAAD. 
 
2. Наслов на проектот: „Проспективна клиничка и радиолошка студија на Straumman 
имплантите“.  
Од почетокот на 2009, и заклучно со 2011  година (3 години), како ивестигатор-
истражувач од Македонија, односно Стоматолошкиот факултет во Скопје, учествува во 
изработката на оваа мултицентричната меѓународна проект-студија, финансирана од 
најреномираната швајцарска фирма за производство на имплантии „Straumman“ од 
градот Базел. 
 
Кандидатот имал активно учество на многубројни домашни и меѓународни едукативни 

работилници и конгреси, а последен пат како поканет предавач со научна презентација на 27. 
Балкански конгрес на стоматолозите во Истанбул, Р Турција, одржан од 9 до 11 ноември 2023 
година. 
 
Стручно-применувачка дејност и дејност од поширок интерес 

Применa на „Ankylos“ имплант-системот на Стоматолошкиот факултет и 
Стоматолошкиот клинички центар од 1999 година. (Ризница на трудови на Универзитетот „Св. 
Кирил и Методиј“ во Скопје, од 2002 г.) 

ОПШТИ УСЛОВИ ЗА ИЗБОР ВО СОРАБОТНИЧКО ЗВАЊЕ – АСИСТЕНТ 

 
Кандидат: Владимир Филиповски 
Институција: Универзитет „Св. Кирил и Методиј“ во Скопје, Стоматолошки факултет ̶ 
Скопје 
Научна област: орална хирургија 

 
 

ОПШТИ УСЛОВИ ЗА ИЗБОР ВО СОРАБОТНИЧКО ЗВАЊЕ – АСИСТЕНТ 
За факултети кои имаат студиски програми на интегрирани прв и втор циклус 

студии  

Ред. 
број 

ОПШТИ УСЛОВИ 

Исполнетост 
на општите 

услови    
да/не 

1 Има завршено интегрирани прв и втор циклус академски 
студии со најмалку 300 ЕКТС-кредити, со остварен просечен 
успех од најмалку 8,00 (осум)  
 

Просечниот успех изнесува: _____/_____ 
 

/ 

2 Има завршено додипломски и постдипломски студии по 
студиските програми пред воведувањето на европскиот 
кредит-трансфер систем и има остварено просечен успех од 
најмалку 8,00 (осум) на додипломските и постдипломските 
академски студии одделно 
    

Просечниот успех на додипломски студии изнесува: 8,6. 
  

Просечниот успех на постдипломски студии изнесува: 9,7. 
  

 
 
 

ДА  
 

ДА 

3 Има познавање на најмалку еден странски  јазик  
1. Странски јазик: англиски јазик C1 (CEFR) 
2. Назив на документот: Уверение број 03-1368/2 
3. Издавач на документот: Филолошки факултет „Блаже 
Конески“  ̶  Скопје 
4. Датум на издавање на документот: 20.10.2020 г. 

ДА 

ЗАКЛУЧОК И ПРЕДЛОГ 
 
Врз основа на целокупната доставена документација и личното познавање на кандидатот, 

Рецензентската комисија позитивно ја вреднува и ја оценува неговата наставно-образовна, 
научноистражувачка и стручно-применувачка дејност.  

Врз основа на изнесените податоци за севкупната активност на кандидатот, Комисијата 
заклучи дека м-р д-р Владимир Филиповски, доктор на стоматолошки науки, поседува научни и 
стручни квалитети и според Законот за високото образование и Правилникот за посебните услови 
и постапката за избор во наставно-научни, научни, наставно-стручни и соработнички звања и 
демонстратори на Универзитетот „Св. Кирил и Методиј“ во Скопје, ги исполнува сите услови да 
биде избран во соработничко звање асистент од научната област орална хирургија.  

Според гореизнесеното, Комисијата има чест и задоволство да му предложи на Наставно-
научниот совет на Стоматолошкиот факултет во Скопје, м-р д-р Владимир Филиповски, доктор на 
стоматолошки науки, да биде избран во соработничко звање асистент од научнита област 
орална хирургија.            

                                                                                                                                                                                 
                                                                                         РЕЦЕНЗЕНТСКА КОМИСИЈА 

 
Проф. д-р Борис Величковски, претседател, с.р.    
Проф. д-р Марина Кацарска, член, с.р. 
Проф. д-р Гордана Апостолова, член, с.р. 

  


